ԱՄՓՈՓԱԹԵՐԹ
««ԼԱԶԵՐԱՅԻՆ ՏԵԽՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԵՐԵՎԱՆԻ ՄԱԹԵՄԱՏԻԿԱԿԱՆ ՄԵՔԵՆԱՆԵՐԻ ԳՈՐԾԱՐԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն 
	03.06.2024թ.

	
	N ԳՍ//17717-2024 

	Հայտնում ենք, որ ««Լազերային տեխնիկա» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է:


	2. ՀՀ պետական եկամուտների կոմիտե
	05.06.2023թ.

	
	 N 01/3-3/34730-2024

	ՀՀ պետական եկամուտների կոմիտեն քննարկել է ««Լազերային տեխնիկա» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին»  ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։ 
Միաժամանակ` հայտնում ենք, որ ՀՀ հարկային օրենսգրքի 49-րդ հոդվածի 1-ին մասի համաձայն՝ վերակազմակերպված կազմակերպության հարկային պարտավորությունները կատարվում են կազմակերպության իրավահաջորդի (իրավահաջորդների) կողմից նույն հոդվածով սահմանված կարգով, իսկ 3-րդ մասի համաձայն՝ կազմակերպությունների միացման դեպքում հարկային պարտավորությունների կատարման առումով իրավահաջորդ է համարվում այն կազմակերպությունը, որին միացել է կազմակերպությունը: 
Հարկ ենք համարում նշել, որ առ 03.06.2024թ. դրությամբ «Լազերային տեխնիկա» ՓԲԸ-ի հարկային պարտավորությունը կազմում է 131520 ՀՀ դրամ։ 
	
                      Ընդունվել է:







              Ընդունվել է ի գիտություն:



	3. ՀՀ արդարադատության նախարարություն
	05.06.2024թ.

	
	N 27.4/21838-2024

	«Լազերային տեխնիկա» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Առաջարկում ենք Նախագծի 2-րդ կետի 1-ին ենթակետը հանել, քանի որ նշված հարցերը կարգավորվում են «Բաժնետիրական ընկերությունների մասին» Հայաստանի Հանրապետության օրենքով։

	Ընդունվել է ի գիտություն
Նախագծի 2-րդ կետի 1-ին ենթակետը խմբագրվել է

	4. ՀՀ ֆինանսների նախարարություն
	20.06.2024թ. 

	
	N 01/9-2/13290-2024

	         Ուսումնասիրելով Ձեր 29.05.2024թ. N 01/17/4379-2024 գրությամբ ներկայացված ««Լազերային տեխնիկա» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագիծը՝ հայտնում ենք հետևյալը.
Նախագծով առաջարկվում է «Լազերային տեխնիկա» փակ բաժնետիրական ընկերությունը միացման ձևով վերակազմակերպել՝ միացնելով «Երևանի մաթեմատիկական մեքենաների գործարան» փակ բաժնետիրական ընկերությանը:
Հիմնավորման համաձայն Նախագծի ներկայացումը պայմանավորված է այն հանգամանքով, որ ԲՏԱ նախարարության կողմից քննարկվել և վերանայվել են ընկերություների հետագա գործունեության նպատակահարմարությունը, գործառույթները, առանց ներկայացնելու լրացուցիչ հիմնավորումներ։
Այդ կապակցությամբ առաջարկում ենք տրամադրել բիզնես մոդել, որը կներկայացնի միացման նպատակը՝ մասնավորապես արդյո՞ք ընկերության թիրախը հանդիսանալու է շահութաբերությունը, թե՞ հանրային շահը․ վերջինս անհրաժեշտ է սահմանել։ Կախված նպատակից անհրաժեշտ է ներկայացնել թիրախավորվող ֆինանսական և ոչ ֆինանսական ցուցանիշներ, որոնք ուղղակիորեն կապված կլինեն կազմակերպության ռազմավարական նպատակների հետ և կապահովեն ընկերության երկարաժամկետ ֆինանսական կայունությունը, մասնավորապես՝ ակտիվների շահութաբերություն, սեփական կապիտալի շահութաբերություն, գործառնական շահույթի մարժա և այլն։ Առաջարկում ենք, հնարավորության դեպքում, ներկայացնել նաև արդյունավետության բարձրացման ենթադրվող առանցքային ուղղությունները՝ օրինակ գործառնական ծախսերի կրճատում, եկամտի բարձրացում, կապիտալի կառուցվածքի օպտիմալացում: 
	Ընդունվել է ի գիտություն:
Սույն որոշման նախագծի առիթ է հանդիսացել «Լազերային տեխնիկա» ՓԲԸ ֆինանսական դրությունը:
Հարկ է նշել, որ ՀՀ պետական եկամուտների կոմիտեի կողմից 10.04.2024 թվականին  դիմում է ներկայացվել ՀՀ սնանկության դատարան (սնանկության գործ թիվ ՍնԴ/1010/04/24) ընդդեմ «Լազերային տեխնիկա» ՓԲԸ՝ պարտապանին սնանկ ճանաչելու պահանջի մասին, որը դատարանի 24.05.2024 թվականի որոշմամբ, դիմողի՝ ՀՀ ՊԵԿ-ի կողմից հարկադրված սնանկության դիմումի պահանջից հրաժարվելու հիմքով կարճվել է: Բացառված չէ հետագայում այլ անձանց կողմից ընդդեմ «Լազերային տեխնիկա» ՓԲԸ՝ հարկադրված սնանկության պահանջի մասին դիմում ներկայացնելու հնարավորությունը, նկատի ունենալով, որ  վերջինիս այս պահի դրությամբ իր գործունեությունը չի իրականացնում իր ամբողջական կարողություններին համապատասխան, որպիսի հանգամանքով պայմանավորված ձեռք է բերել մատակարաման պայմանագրից բխող, աշխատավարձի վճարման և այլ պարատականություններ, ինչն ընկերության համար կարող է անխուսափելիորեն առաջացնել Ֆինանսական ծանր հետևանքներ: 
Միաժամանակ, հարկ է նշել, որ սույն նախագծի ընդունման արդյունքում միացման հետևանքով ընդլայնված ընկերության՝ «Երևանի մաթեմատիկական մեքենաների գործարան» ՓԲԸ կողմից կներկայացվի բիզնես մոդել:

	5.ՀՀ վարչապետի աշխատակազմ 
	10.07.2024թ.

	
	N 02/16.11/23879-2024

	Ներկայացված նախագծի 2-րդ կետի 1-ին ենթակետով հանձնարարվում է ՀՀ բարձր տեխնոլոգիական արդյունաբերության նախարարին  ապահովել միացման պայմանագրի, միացման կարգի և պայմանների, փոխանցման ակտի, բաժնետոմսերի փոխարկման կարգի նախապատրաստումը և դրան համապատասխան «Երևանի մաթեմատիկական մեքենաների գործարան» փակ բաժնետիրական ընկերության կանոնադրության մեջ փոփոխությունների և լրացումների կատարումը: Այս առումով հարկ է նկատի ունենալ «Բաժնետիրական ընկերությունների մասին» օրենքի 20-րդ հոդվածի 2-րդ մասի պահանջները, համաձայն որի՝ միացմանը մասնակցող ընկերությունները կնքում են միացման մասին պայմանագիր: Միացման ձևով վերակազմակերպման մասին որոշումը պետք է ընդունվի յուրաքանչյուր միացող ընկերության ժողովում, որը պետք է հաստատի նաև միացման պայմանագիրը, փոխանցման ակտը, միացման կարգն ու պայմանները, ինչպես նաև միացող յուրաքանչյուր ընկերության բաժնետոմսերի և այլ արժեթղթերի փոխարկման կարգն այն ընկերության բաժնետոմսերի և (կամ) այլ արժեթղթերի, որին միանում են: Այս համատեքստում առաջարկվող դրույթը լրացուցիչ պարզաբանման անհրաժեշտություն ունի:
	Ընդունվել է ի գիտություն
Նախագծի 2-րդ կետի 1-ին ենթակետը խմբագրվել է 

